ՀԻՄՆԱՎՈՐՈՒՄ

 «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆԲ ՆԱԽԱԳԾԻ

«1213. Տեսչական վերահսկողության ծրագիր» ծրագրի «11010. Տեսչական վերահսկողության շրջանակում սննդամթերքի լաբորատոր հետազոտություն» միջոցառման շրջանակում պետական վերահսկողության շրջանակներում նախատեսված նմուշառումների քանակը և դրանց համար նախատեսված գումարները արդեն իսկ սպառվել են, քանի որ Հայաստանի Հանրապետության սննդամթերքի անվտանգության տեսչական մարմնի (այսուհետ՝ Տեսչական մարմին)  Ռիսկի գնահատման (կառավարման) և վերլուծությունների վարչության կողմից ներկայացված տեղեկատվության հիման վրա Տեսչական մարմնի 2023 թվականի ստուգումների տարեկան ծրագրով երրորդ և չորրորդ եռամսյակներում վերահսկողություն իրականացնելիս նմուշառում է իրականացվել թռչնամսից և հացամթերքից՝ ներմուծված թռչնամսի վերամշակման, իրացման, պահման, փոխադրման փուլերում սննդամթերքի անվտանգության բնագավառը կարգավորող իրավական ակտերով սահմանված պահանջների պահպանումը (խոնավության զանգվածային մաս) և hացի բաղադրության համապատասխանությունը պարզելու (խոնավություն, թթվայնություն, կալորիականություն և այլն) նպատակով։ Ցանկանում եմ նշել նաև, որ 2022թ․ համեմատ 2023թ․ ավելացել են թունավումների քանակը։ 2022թ․ ունեցել են թունավորման 7 դեպք, իսկ 2023թ․ դեռևս 14 դեպք, որոնց ընթացքում, ինչպես նաև հետագծելության սկզբունքով, իրականավել են նմուշառումներ։
Համաձայն 2023 թվականի օգոստոսի 3-ի Կառավարության նիստի ժամանակ Վարչապետի կողմից տրված բանավոր հանձնարարականի՝ ձկնաբուծարաններում որպես կեր օգտագործվող նյութերի որակի և վաճառքի հանված ձկան որակի նկատմամբ խիստ վերահսկողություն իրականացնելու, ինչպես նաև հանրապետությունում ձկնաբուծական օբյեկտների անասնահամաճարակային իրավիճակի և անասնահամաճարակային միջոցառումների գնահատման նպատակներով իրականացվել են ձկան 88 նմուշառումներ։
2023 թվականի տարեկան ծրագրի 4-րդ եռամսյակում նախատեսված 34 տնտեսավարող սուբյեկտների նկատմամբ դեռևս չի իրականացվել պետական վերահսկողություն, որի ընթացքում հնարավոր է առաջանա մոտ 15 նմուշառում իրականացնելու անհրաժեշտություն, ինչպես նաև համաձայն ՀՀ առողջապահության նախարարի 2016 թվականի մարտի 23-ի № 827 և ՀՀ գյուղատնտեսության նախարարի 2016 թվականի մարտի 18-ի №74-Ա համատեղ հրամանի 2023 թվականի տարեկան պլանով նախատեսված կերակրի աղի նմուշառում չի իրականացվել 29 տնտեսավարողի մոտ, որոնցից առնվազն վերցվում է մեկ նմուշ։ 
Հաշվի առնելով նաև ներկայումս առկա սննդամթերքի արտահանման խնդիրները՝ անհրաժեշտություն է առաջացել իրականացնելու հավելյալ նմուշառումներ (մոտ 100 նմուշ՝ պայմանավորված արտահանման ծավալների աճով)։ 
 «1213. Տեսչական վերահսկողության ծրագիր» ծրագրի «11010. Տեսչական վերահսկողության շրջանակում սննդամթերքի լաբորատոր հետազոտություն» միջոցառման                
1) մեկ նմուշի արժեքը կազմում է 39974 դրամ, 
2) փորձաքննության ենթակա ցուցանիշների թիվը՝ 144 նմուշ,
3) 39974 x 144 նմուշ = 5 756 256 դրամ:
Հիմք ընդունելով «Սևանա լճում սիգի ձվադրման ժամանակահատվածում իրականացվող համատեղ միջոցառումների՝ 2023թ․ նոյեմբերի 25-ից մինչև 2024թ․ հունվարի 20-ը ներառյալ» ծրագրի 5-րդ կետով նախատեսված «Առգրավված սիգի խմբաքանակը անասնաբուժասանիտարական փորձաքննության ենթարկում» միջոցառման իրականացումը՝ անհրաժեշտ է փորձաքննել 30 նմուշ (հիմք է ընդունվել նախորդ տարիների փորձը)։
1) մեկ նմուշի արժեքը՝ 9600 դրամ,
2) փորձաքննության ենթակա ցուցանիշների թիվը՝ 30 նմուշ
2) 9600 x 30 նմուշ = 288 000 դրամ:
Հիմք ընդունելով նախորդ տարիների փորձը՝ անհրաժեշտ է նաև հավելյալ ֆինանսավորում  1 230 390 դրամ գումարի չափով, որը կծառայի տոներին ընդառաջ իրականացվող տարեվերջյան խստացված պետական վերահսկողության իրականացման և դիմում-բողոքներով իրականացվող պետական վերահսկողության իրականացման համար։ 
Ամփոփելով վերոգրյալը, հայտնում եմ, որ 2023 թվականին սննդամթերքի անվտանգության ոլորտում պատշաճ և լիարժեք պետական վերահսկողություն իրականացնելու համար անհրաժեշտ է հավելյալ 7 274 646 դրամ ֆինանսավորում։
[bookmark: _GoBack]Գումարը նախատեսվում է հատկացնել 1213 ծրագրի «11002. Բնապահպանության ոլորտում վերահսկողության ծառայություններ» միջոցառման շրջանակներում նախատեսված «էլեկտրականության բաշխում», «հանրային հեռախոսային ծառայություններ» և «Արտասահմանյան գործուղումների գծով ծախսեր» տողերի չօգտագործված միջոցներից:

       Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին.
Նախագծի ընդունման կապակցությամբ Հայաստանի Հանրապետության պետական բյուջեի եկամտային և ծախսային մասերում փոփոխություններ չեն սպասվում:

         Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
Այլ իրավական ակտերում փոփոխությունների և/կամ լրացումների անհրաժեշտությունը չի առաջանում: 

         Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարությունների հետ
Կապ ռազմավարական փաստաթղթերի հետ առկա չէ:

